
“UzTransport” ilovasi orqali turistlar uchun qulay bo‘lgan aralash tashish tizimi xizmatlaridan 

foydalanish imkoniyati taqdim etiladi. Ya’ni ushbu ilova viloyatdagi barcha tarixiy va madaniy meros 

ob’ektlari, muzeylar, sayyohlik maskanlari, restoranlar, mehmonxonalar, aeroport, temir yo‘l va 

avtovokzallar orqali harakatlanuvchi yo‘nalishlar harakati to‘g‘risidagi (bunda yo‘nalish xaritasi, 

harakatlanish grafigi va hokazo) barcha ma’lumotlarni o‘z ichiga oladi. Ushbu ilova orqali sayyoh 

Buxoroga keluvchi avia, temir yo‘l yoki avtotransportlar to‘g‘risidagi ma’lumotlarni real vaqt rejimida olib, 

o‘zi uchun qulay bo‘lgan transportni tanlashi, viloyatga yetib kelgandan so‘ng avtobusda o‘ziga kerakli 

bo‘lgan ob’ektga yetib olib, sayohatni davom ettirish imkoniga ega bo‘ladi. Shahar jamoat transportlari 

haqidagi ma’lumotlarni o‘z ichiga olgan “UzTmyBus” mobil ilovasida esa Buxoro shahridagi jamoat 

transportlari haqidagi to‘liq (yo‘nalishda harakatlanayotgan avtobuslar soni, harakatlanish intervali, 

yo‘nalish xaritasi kabi) ma’lumotlar, shahardagi barcha avtobus to‘xtash bekatlari joylashgan manzillar 

kiritildi. Bunda shahar jamoat transportlarini GPS-trekerlar bilan jihozlash ishlari to‘liq yakunlangandan 

so‘ng ushbu tizim “UzTmyBus” mobil ilovasi bilan integratsiyalanadi.  

Umuman olganda, mobil ilovalar transport xizmatlaridan foydalanish va foydalanish uslubimizni 

o‘zgartirib, qulayroq, samaraliroq va moslashtirilgan transport tajribasini taqdim etmoqda. 

“Turizm hamjihatlik va rivojlanishning haqiqiy haydovchisi. Keling , turizmning Global axloq 

kodeksiga rioya qilgan holda odamlar va jamoalarni birlashtirish uchun uning kuchidan to`liq 

foydalanaylik. Shunday qilib, turizm millionlab odamlar uchun yanada yaxshi imkoniyatlar va barqaror 

rivojlanishni taqdim etishda davom etishi mumkin” Zurab Pololikashvili BTT Bosh kotibi, 2020-yil avgust 

 Jahonda turizm sohasining ekologik turizm yo`nalishi insoniyat oldidagi ekologik halokatning oldini 

olish, insoniyatning barqaror rivojlanishi va yashashi uchun, sayyoramiz tabiati va uning resurslarini saqlab 

qolish yo`llarini axtarish zamirida shakllandi va rivojlanib bormoqda. Insoniyat oldidagi ekologik 

muammolarni insoniyatning uzi bartaraf etishga majbur. Shu boisdan, yurtimizda ham ekologik turizmni 

rivojlantirish masalalarini o`z vaqtida hal qilishimiz, tabiatimizdagi boyliklarni saqlab qolish,  tabiiy 

resurslarimizni muhofaza qilish hamda xalqaro ekologik inqirozlarning oldini olishga qo`shgan hissamiz 

bo`ladi. 

 O`zbekistonlik turizm mutaxassislarning ilmiy izlanishlari shuni ko`rsatadiki, yurtimizda turizmni 

rivojlantirishda mintaqalarimizning barcha turistik resurslari bor va bular hal qilivchi asosiy o`rinlarni 

belgilaydi. Bu resurslarga misol qilib, so`lim surxon vohasida joylashgan, tog` bag`ridan, qoyatoshlar 

orasidan otilib chiqadigan Sangardak sharsharasi, Qashqadaryo viloyatidagi Miraki tog`lari, Navoiy 

viloyatidagi Tudako`li, Buxoro viloyati Qorovulbozor tumanidagi Jayron qo`riqxonasidagi ko`llar va 

boshqalarni misol qilib keltirishimiz mumkin.  

 Yurtimizda turizmning boshqa turlari bilan birgalikda ekologik turizmni rivojlantirish: 

➢ aholini ish bilan band qiladi; 

➢ mahalliy aholining qo`shimcha biznes bilan shug`ullanishini ta’minlaydi; 

➢ ekologik turizm bilan bevosita agro va  qishloq turizmlari ham rivojlanadi; 

➢ ichki turizm rivojlanadi;  

➢ ichki turizm bilan birgalik aholiga ko`rsatiladigan turistik xizmatlar (joylashtirish, 

ovqatlantish va transport) ham yaxshilanib boraverdi. 

  Ekologik turizmni rivojlantirish bilan birgalikda, bu sohada qilinishi kerak bo`lgan bir necha 

muammo va kamchiliklar ham talaygina. Jumladan: 

 avvalombor mahalliy aholining tabiatga va atrof muhitga bo`lgan madaniyatini oshirish, tabiiy 

turistik resurslardan unumli va oqilona foydalanishni targ`ib qilish; 

 turizmning boshqa turlari bilan birgalikda ekologik turizm sohasida ham reklama va 

marketingni kuchaytirish (bu borada, ayniqsa ekoturizm sohasiga reklama xizmati 

yurtimizda yaxshi rivojlanmagan) 

 ekologik obyektlar ustidan davlat nazoratini kuchaytirish;  

 mamlakatimiz aholisi o`rtasida ichki turizmni, shu bilan birgalikda ekoturizmni rivojlantirish, 

ekotur sayohatlarni ko`proq tashkillashtirish; 

 xorijiy sayyohlarga taklif qilinayotgan turpaketlarning dasturiga ekologik obyektlarni ham 

qo`shish, qo`shimcha dastur sifatida taklif qilish shular jumlasidandir. 

  Shu o`rinda O`zbekiston Respublikasi Birinchi Prezidenti Islom Karimovning quyidagi so`zlarini 

keltirishimiz o`rinli bo`ladi: ,,Men turistik biznes deganda, turizmni shunchaki rivojlantirish emas, balki 

kengroq tushunchani nazarda tutaman. Bunda gap turizm faoliyati bilan bevosita bog`liq bo`lgan xizmat 

ko`rsatish va servis tarmoqlarini rivojlantirish haqida bormoqda. Bu soha taraqqiyoti mamlakatimizga 

xorijiy turistlarni ko`proq jalb qilish bilan birga, eng muhimi, katta valyuta tushumlarini  ta’minlash bilan 

yurtimizning iqtisodiy va ijtimoiy rivojiga ulkan hissa qo`shishi muqarrar”.[1] 

  Umuman olganda, ekoturizm tabiat qo`ynida bo`lishlikdir. Rus olimi M.B.Birjakov 

ta’kidlaganidek: “Ekoturizmda tabiatga minimum ta’sir qilib, tabiat bilan birgan bo`lish natijasida uning 

boyliklarini muhofaza qilish, asrab qolish tuyg`ulari  hosil bo`ladi”.[2]  

Yuqorida keltirilganlarni hisobga olib, yurtimizda ham turizmni rivojlantirish, shu bilan birgalikda 

ekoturizmni ham rivojlantirish, aholining ekologik madaniyatini oshirish, ekologik turizmni barcha turizm 

qatnashchilari o`rtasida targ`ib qilish maqsadga muvofiq bo`lar edi. Zeroki, ekoturizm – tabiatga mas’uliyat 

bilan sayohat qilish natijasida atrof-muhitni muhofaza qilishni ta’minlaydi va mahalliy aholining turmush 

darajasini yaxshilaydi. 

Жаҳон мамлакатлари иқтисодиётида миллий туризм индустриясининг ривожланиши глобал 

даражада туристик хизматлар соҳасининг ижтимоий-иқтисодий жиҳатдан динамик ривожланиш 

хусусиятига эга бўлганлиги билан боғлиқ ҳисобланади. Шу билан биргаликда, мамлакатлар миллий 

